






3 Strateġija għall-Kottonera

Daħla
Ir-riżultati bla preċedent miksuba fl-aħħar snin poġġew lil Malta f'pożizzjoni li tiffoka 

fuq dak li hu l-aħjar għall-futur ta’ pajjiżna. Il-prestazzjoni ekonomika b’saħħtitha 

tippermetti lill-Gżejjer Maltin jindirizzaw l-isfidi mhux biss tal-ġenerazzjonijiet preżenti 

iżda wkoll dawk tal-ġejjieni.

It-titjib fl-infrastruttura, f ’sens wiesa’ ħafna, huwa pilastru ewlieni tal-viżjoni tal-Gvern 

li jrid itejjeb il-kwalità tal-ħajja tal-poplu tagħna llum u għas-snin li ġejjin. Il-ħolqien ta’ 

faċilitajiet moderni, it-titjib tal-ambjent naturali u l-investiment fil-komunitajiet huwa 

kruċjali għal nazzjon li qiegħed javvanza b’pass aktar mgħaġġel minn kwalunkwe Stat 

Membru Ewropew ieħor.

Wara l-konklużjoni tal-Istrateġija għall-Belt Valletta, il-Gvern qed jagħti prijorità 

lill-Kottonera. Filwaqt li l-ambjent urban f'dan ir-reġjun tjieb b'mod sinifikanti matul 

is-snin li għaddew permezz ta’ għadd ta' proġetti ewlenin, jiena nemmen li wasal  

iż-żmien li l-Kottonera tagħmel il-pass li jmiss.

It-Tlett Ibliet u l-Kalkara huma mogħnija b’wirt storiku kulturali rikk li jipprovdi 

kuntest għal bidla pożittiva. L-ewwel u qabel kollox l-istrateġija tal-Kottonera ssaħħaħ 

l-iżvilupp soċjo-ekonomiku tan-nies tagħha. Tipprovdi qafas ta’ appoġġ, flessibbli u 

proattiv, ibbażat fuq miżuri li jfittxu li jtejbu l-istandards.

Irridu ntejbu l-ambjent u nagħmlu l-Kottonera aktar attraenti għan-negozju. B'hekk 

jinħolqu aktar opportunitajiet ta’ xogħol. Jeħtieġ titjib ukoll fl-infrastruttura soċjali, 

bħal faċilitajiet ta’ saħħa, edukazzjoni u rikreazzjoni. Il-wirt storiku kulturali mżewwaq 

għandu jservi biex ikollna spazji u attrazzjonijiet aktar miftuħa li jagħmlu ġustizzja 

għall-istorja unika tal-Kottonera.

L-istrateġija hija waħda ċċentrata fuq in-nies, mar-residenti u ċ-ċittadini ġenwinament 

involuti u tfasslet wara konsultazzjoni man-nies, għaqdiet u awtoritajiet lokali.

It-tfassil tal-istrateġija huwa biss l-ewwel pass. Biex tirnexxi, għandna bżonn 

naħdmu flimkien: Kunsilli Lokali, entitajiet tal-Gvern, il-Knisja, numru ta’ NGOs u 

l-komunità kollha kemm hi. Għandna bżonn indaħħlu sens ta’ kburija u ta’ pussess li 

jippermettilna nimplimentaw il-miżuri ambizzjużi li jisfidaw l-istatus quo.

Imbagħad, inkunu nistgħu ngħidu li l-Kottonera u Malta, qed jinbidlu għall-aħjar. 

L-impenn tagħna qiegħed hemm biex jiggarantixxi futur sabiħ għall-familji kollha.

Dr Joseph Muscat
Prim Ministru



Werrej

4

Ambitu	 7

Il-Konfini tal-Istrateġija	 9

Limiti spazjali tal-Istrateġija	 9

Profili Ambjentali	 11

Profil Soċjoekonomiku	 27

Konsultazzjoni	 29

Stħarriġ dwar l-Attitudni Pubblika	 29

Strateġija	 31

Obbjettiv 1 - Titjib tal-Kapital Soċjali	 36

Obbjettiv 2 - Titjib fl-Ambjent Urban	 41

Obbjettiv 3 - Żieda fl-Attrattività Kummerċjali	 47

Pjan ta’ Implimentazzjoni	 49

Proġetti li għandhom ikunu implimentati fuq medda qasira ta’ żmien	 52

Miżuri ta’ finanzjament	 54

Konklużjoni	 56

Strateġija għall-Kottonera



5 Strateġija għall-Kottonera



Strateġija għall-Kottonera 6

Għalija kien privileġġ li nħejji din l-istrateġija f ’isem il-Gvern. Din hija strateġija  

għan-nies bl-għan ewlieni tagħha hu li ngħollu l-livell tal-għajxien tan-nies tal-

Kottonera, l-ewwel u qabel kollox. Fl-istess waqt insebbħu l-ambjent u nattiraw 

kummerċ ġdid.

Il-Kottonera m’għadhiex li kienet. L-investiment li resaq lejn it-Tlett Ibliet fil-ħames 

snin li għaddew u t-tibdil fil-qasam tal-propjetà qed ibiddel it-topografija u n-nies.

Illum, il-Kottonera hija komunità fi transizzjoni. Din l-istrateġija qed taħseb biex 

it-transizzjoni tkun suċċess. Fil-bidu tas-seklu l-ieħor, l-ibliet tal-Kottonera kienu 

Tlett Ibliet vibranti. It-Tarzna kienet il-qofol tas-snajjà Maltin. Minn wara l-gwerra 

l-Kottonera baqgħet qatt ma ħadet ir-ruħ, kemm mixtieq.

Għal snin twal gvernijiet, wieħed wara l-ieħor, ma rawx il-potenzjal li għandha 

l-Kottonera. Dan il-gvern għaraf  dak li gvernijiet oħra ħallew għaddej.

Illum qed inħarsu ’l quddiem biex bil-proposti li qed nagħmlu f ’dan il-pjan ta’ 

strateġija, intejbu t-tessut soċjali, insebbħu l-ambjent u nżidu x-xogħol ħalli nerġgħu 

naraw l-ibliet tal-Kottonera, ċentru ta’ attività ekonomija u soċjali kif  darba kienu. 

Glenn Bedingfield MP
Koordinatur Eżekuttiv  
Kumitat għar-Riabilitazzjoni  
tal-Kottonera

F’Marzu tas-sena 2018, il-Gvern ħabbar li għandha titfassal 

Strateġija għall-Kottonera bl-għan ġenerali li ‟tfittex li ttejjeb 

l-istandards ambjentali u soċjali fiż-żona tal-port ta’ ġewwa, 

b’obbjettivi ta’ riġenerazzjoni li tindirizza s-sitwazzjoni kemm  

tal-lum kif  ukoll li tħares fit-tul”. Din l-istrateġija qed 

tistabbilixxi qafas li jifforma parti mill-kuntest politiku usa’ 

maħluq minn diversi għanijiet nazzjonali u settorjali bħal pjani 

u għanijiet soċjali, ambjentali, ekonomiċi, tat-trasport, tal-

kultura, tal-patrimonju u tat-turiżmu. 

Dan l-isforz għandu jitqies fid-dawl tal-isfidi l-ġodda miġjuba 

mill-inizjattivi riċenti, immirati lejn ir-riġenerazzjoni  

tal-lokalitajiet fi ħdan il-Kottonera - Birgu, Bormla, Isla  

u Kalkara. Huwa ta’ min ifaħħar li qed isir investiment  

sinifikanti lejn it-tisbiħ taż-żona, fi sfond ta’ miżuri soċjali  

u żieda fil-potenzjal tan-negozju.

L-Istrateġija għall-Kottonera kienet abbozzata bil-prinċipju  

ta’ inklużjoni soċjali bħala obbjettiv ġenerali. Għal dan  

l-għan, twaqqaf  Kumitat ta’ Tmexxija biex jgħaqqad numru 

ta’ entitajiet statali biex jikseb l-informazzjoni mill-partijiet 

interessati. Fuq il-bażi ta’ dawn id-diskussjonijiet u sabiex ikun 

interpretat l-għan ġenerali stabbilit mill-Gvern, il-Viżjoni  

tal-Istrateġija hija bbażata fuq tliet pilastri:

Ir-raġuni wara dawn it-tliet pilastri hija bbażata fuq l-iżvilupp 

sostenibbli mrawwem mill-pajjiż. Id-dimensjoni tal-kapital soċjali 

hija konformi ma’ dak li jixtieq il-poplu.

L-istrateġija tibni fuq it-tisħiħ tal-kapital uman, biex tkun tista’ 

tmexxi ’l quddiem titjib fl-ambjent urban u żżid l-attrazzjoni  

tal-investiment kummerċjali. 

Biex tkattar is-sbuħija tal-ambjent urban, mhuwiex biżżejjed 

li jsiru bidliet kożmetiċi. Huwa importanti li tinkiseb 

riġenerazzjoni li tibni fuq dimensjoni soċjali inklussiva u tfittex 

titjib ħolistiku għaż-żona li taghti sens ta’ kburija lil kull min 

joqgħod hemm. 

Huwa meħtieġ li jitħeġġeġ investiment li jikkapitalizza fuq l-assi 

taż-żona, filwaqt li jsaħħaħ id-dimensjoni tal-wirt kulturali 

b’saħħtu li jikkarakterizza dawn l-inħawi. Id-dimensjoni soċjali 

hija intrinsikament integrata minħabba li ż-żieda fl-attrazzjoni 

tan-negozju tipprovdi opportunitajiet għall-impjieg u tqanqal 

l-aġġornament tal-ambjent urban. 

Din l-istrateġija hija bbażata fuq viżjoni li teħtieġ it-titjib 

fil-kwalità tal-għajxien urban fil-Kottonera b’taħlita wiesgħa 

ta’ faċilitajiet adegwati u spazji miftuħa. Dan għandu jkun 

imsaħħaħ b’servizzi soċjali u faċilitajiet ta’ ċertu livell bħall-

iskejjel, servizzi tas-saħħa, faċilitajiet ċentralizzati għall-anzjani  

u dawk li jipprovdu kura. 

Il-kunċett ta’ identità lokali, ibbażat fuq il-karattru distintiv 

tal-Kottonera, huwa funzjoni tat-topografija, il-ġeoloġija u 

l-karatteristiċi naturali taż-żona, flimkien mal-ambjent ta’ port 

storiku tagħha, l-ispazji miftuħa tagħha, mudelli ta’ kif  tintuża 

l-art, organizzazzjonijiet, kif  ukoll relazzjonijiet viżwali u diversi 

elementi oħra. L-identità lokali tinkludi wkoll prattiċi u valuri 

soċjali u kulturali, li ħafna minnhom jistgħu jidhru intanġibbli 

u temporanji iżda b’daqshekk mhumiex inqas reali, bħal 

avvenimenti soċjo-kulturali, turistiċi u reliġjużi.

•	 Titjib tal-Kapital Soċjali

•	 Titjib tal-Ambjent Urban

•	 Żieda fl-Attrattività tan-Negozju/ 

Opportunitajiet ġodda ta’ Negozju

Ambitu 

It-tmexxija ’l quddiem  
tal-viżjoni teħtieġ strateġija  
li għandha l-għan li:

 
•	 Ikun żgurat li jinkiseb aktar tiġdid soċjali, b’miżuri mmirati 

lejn ħolqien ta’ opportunitajiet ġodda; 

•	 Ittejjeb il-kwalità tal-ambjent urban u tiżgura 

l-manutenzjoni tiegħu;

•	 Tenfasizza fuq il-ħtieġa li l-beni kulturali jintużaw tajjeb 

għall-vantaġġ tan-nies u biex jitkabbar l-għarfien ħalli 

jkunu ta’ attrazzjoni akbar;

•	 Tressaq negozji ġodda lejn il-Kottonera, f ’oqsma varji li 

jistgħu joffru servizzi ġodda bħal ftuħ ta’ aktar stabbilimenti 

tal-ikel u faċilitajiet oħra għall-użu tar-residenti, ħaddiema 

u viżitaturi; 

•	 Tidentifika modi li bihom tista’ toħloq attrazzjonijiet xierqa 

u ta’ livell fi ħdan il-Kottonera;

•	 Twaqqaf  entità li tikkoordina l-implimentazzjoni ta’ din 

l-istrateġija bejn il-partijiet kollha involuti fl-inizjattivi 

msemmija li għandhom bżonn jittieħdu.

Biex naslu għal dawn l-għanijiet għandu jkun ikkunsidrat il-profil soċjoekonomiku u ambjentali tal-Kottonera sabiex  

ikunu identifikati l-karatteristiċi ewlenin taż-żona. L-element konsultattiv huwa mbagħad deskritt bħala prekursur  

għall-Viżjoni tal-Istrateġija li huwa tradott f’azzjonijiet ewlenin li jiffurmaw il-bażi ta’ Pjan ta’ Implimentazzjoni.

Ritratt 1
Il-Gardjola tal-Forti Sant’Anġlu

Il-Konfini tal-Istrateġija 

L-erba’ lokalitajiet tal-Kottonera - Birgu, Bormla, Isla u 

Kalkara huma fiċ-ċentru taż-Żona Urbana Prinċipali ta’ 

Malta u ż-Żona tal-Port il-Kbir kif  definit fil-Pjan Strateġiku 

għall-Ambjent u l-Iżvilupp (SPED, 2015)1. It-Tlett Ibliet huma 

magħmula minn żewġ peniżoli li jisporġu fil-Port il-Kbir, li 

fuqhom jinsabu Birgu u Isla; u t-tielet belt, Bormla li torbot iż-

żewġt ibliet l-oħra u hija mdawra mil-Linji tal-fortifikazzjonijiet 

tal-Kottonera u ta’ Santa Margerita. Ir-raba’ lokalità, Kalkara, 

hija l-akbar waħda mil-lokalitajiet u tinsab fit-Tramuntana 

tat-Tlett Ibliet. Fil-fatt, il-Kalkara hija peniżola fit-Tramuntana 

li ssebbaħ il-Port il-Kbir bil-Fortizza ta’ Ricasoli. Matul it-

Tieni Gwerra Dinjija, il-lokalitajiet kollha tal-Kottonera sfaw 

ibbumbardjati brutalment b’tali mod li twaqqa’ ħafna mill-bini. 

Saret ħsara irreparabbli tant li ċerti fortifikazzjonijiet għadhom 

isofru l-konsegwenzi sal-ġurnata tal-lum.

Barra l-konfini tal-Kottonera hemm lokalitajiet oħra fiż-Żona 

Urbana Prinċipali, fi spazji strateġiċi miftuħa li ġeneralment 

jimxu tul iż-żona tal-glacis tal-linji tal-fortifikazzjonijiet. Dawn 

il-lokalitajiet huma Raħal Ġdid, Fgura, Żabbar u Xgħajra u 

jipprovdu r-rotot prinċipali permezz ta’ aċċess għall-Kottonera, 

billi jaqsmu l-linji tal-fortifikazzjonijiet f ’għadd ta’ bibien  

ornamentali jew fetħiet li nfetħu biex jiffaċilitaw l-aċċess matul 

iż-żminijet. Barra minn hekk, fil-Kottonera hemm Smart City li 

tinsab fil-Kalkara fuq il-fruntiera max-Xgħajra. Il-firxa wiesgħa 

limitata u l-iskala żgħira tar-Reġjun tal-Port il-Kbir isiru 

evidenti meta wieħed jirrealiżża li partijiet tal-Kottonera huma 

viċini hafna u jidhru min-naħa l-oħra tal-Port ta’ Marsamxett, 

madwar il-peniżola tal-Belt Valletta, aċċessibbli faċilment  

bil-lanċa.

Fig.1 
Il-konfini tal-erba’ lokalitajiet għall-iskop ta’ din l-istrateġija

¹ Sped Policy UO1.1a żona Urbana Prinċipali (PUA) biex takkomoda ħtiġijiet ewlenin tal-impjiegi, l-iżvilupp soċjali u residenzjali. POLITIKA TA’ SPED UO1.2 Tinħatar 

iż-żona tal-Port il-Kbir (GHA) bħala nukleu strateġiku għall-integrazzjoni tar-riġenerazzjoni.



Birgu
Il-Belt Vittoriosa hija magħmula minn peniżola bejn Dockyard 

Creek u Kalkara Creek, b’żona mhix żviluppata li testendi 

bejn is-Santa Margerita Lines u l-Kottonera Lines, sa Bieb 

is-Sultan. Iż-żona urbana hija l-iktar densa fil-parti tal-peniżola, 

magħmula minn sensiela ta’ toroq bi tqassim organiku u 

maħluq għal skopijiet residenzjali. Il-ponta tal-peniżola fiha 

l-Forti storiku ta’ Sant’Anġlu rrestawrat riċentament, li eleva 

l-element prestiġjuż tal-wirt nazzjonali daqshekk importanti. 

Fil-Birgu hemm spazji miftuħa li għadhom mhux żviluppati 

kkaratterizzati minn linji ta’ fortifikazzjonijiet li fil-qalba 

tagħhom hemm il-wied Tal-Ħawli - sit ta’ importanza 

Xjentifika u żona ta’ importanza ekoloġika, b’post prinċipali 

residenzjali u l-Kulleġġi ta’ De La Salle u San Dwardu  

fil-parti ta’ fuq.

Isla
L-Isla hija peniżola mibnija f ’forma ta’ gradilja. Hija 

l-ewwel belt mibnija b’dan il-mod, liema mudell inżamm 

fir-rikostruzzjoni ta’ wara l-gwerra, wara li din il-belt sfat 

ibbumbardjata brutalment. Fid-daħla tal-Isla hemm il-Forti 

San Mikiel li fi ħdanha tagħlaq iż-żona residenzjali. L-ispazji 

miftuħa fl-Isla huma ftit u limitati għax-Xatt tal-Isla, post ta’ 

rikreazzjoni għan-nies tal-inħawi. In-naħa l-oħra tax-Xatt, 

magħruf  bħala l-French Creek, huwa wżat għal skopijiet 

marittimi (kif  ukoll bħala tarzna għat-tiswija tal-bastimenti) fejn 

l-aċċess għall-pubbliku huwa magħluq. 

Kalkara
Il-Kalkara hija l-akbar waħda mil-lokalitajiet tal-Kottonera u 

jingħad li kienet żviluppata bħala subborg għat-Tlett Ibliet, 

eżattament barra l-Kottonera Lines. Tinkludi ż-żona kollha 

fit-Tramuntana tal-Birgu u tinfirex fuq żewġ għeruq ta’ art 

li toħroġ ’il barra fil-Port il-Kbir: il-promontorju l-aktar 

urbanizzat ta’ Bighi u l-peniżola ta’ Fort Ricasoli, mal-Bajja 

Rinella u l-Wied ta’ Rinella bejniethom. Iż-żona residenzjali 

tal-lokalità żviluppat ruħha b’mod lineari tul l-għoljiet paralleli 

mal-linja tal-kosta u tul il-wied li jwassal għall-Kalkara Creek. 

Post residenzjali żgħir jinsab tul Triq Santu Rokku. Din iż-żona 

hija kklassifikata bħala Żona ta’ Konservazzjoni Rurali u hija 

kontigwa mal-iżvilupp ta’ Smart City. Il-lokalità tinkludi wkoll 

il-Wied ta’ Rinella bħala sit ta’ importanza xjentifika u żona 

ta’ importanza ekoloġika u ġeoloġika u ż-żona rikreattiva ta’ 

Rinella madwar Fort Rinella lejn in-naħa ta’ fuq li tikkonsisti 

l-iktar fis-sit tal-faċilitajiet tal-films Maltin. 

Bormla
Bormla, il-belt li tinsab bejn l-Isla u l-Birgu, hija primarjament 

żona residenzjali fis-Santa Margerita Lines. Il-lokalità fiha 

proprjetajiet storiċi iżda għandha numru sinifikanti ta’ blokki 

tad-djar mibnijin wara l-gwerra b’tipoloġija simili għal dik ta’ 

f ’lokalitajiet oħra fil-Kottonera. L-ispazju bejn iż-żewġ linji 

ta’ fortifikazzjoni jipprovdi għadd ta’ spazji kbar ta’ artijiet 

miftuħa, li wħud minnhom kienu wżati biex jiżviluppaw 

faċilitajiet tal-komunità bħall-iskejjel u l-Kumpless Sportiv 

Reġjonali tal-Kottonera. Fil-qalba tal-lokalità, l-iżvilupp 

tal-Baċir Nru. 1 ra l-użu mill-ġdid ta’ żona li qabel kienet 

industrijali u li żiedet b’mod sinifikanti l-ispazju pubbliku 

fil-lokalità u l-inħawi. Bormla tinkorpora wkoll żona estensiva 

maħruġa bħala Park Urban eżatt barra ż-żona urbana.

Il-Pjan Strateġiku għall-Ambjent u l-Iżvilupp magħruf  aħjar bħala SPED, (2015) huwa strument importanti 

għall-ippjanar fil-gżejjer Maltin għax iħares u jikkunsidra l-aspetti kollha tal-ippjanar b’mod strateġiku jiġifieri 

l-aspetti soċjali, ekonomiċi u ambjentali biex naslu għal strateġija integrata u użu aħjar tal-ispazju. L-iSPED 

jagħmel enfasi fuq l-addozzjoni ta’ approċċ sekwenzjali għall-ippjanar tal-iżvilupp2. 

Il-Kottonera tinsab fil-qalba taż-Żona Urbana ewlenija ta’ Malta (PUA) u għalhekk hija kruċjali  

għall-implimentazzjoni b’suċċess tal-iSPED. Iż-żona għandha l-potenzjal li takkomoda impjiegi u djar ġodda, 

biex ittejjeb il-prodotti kulturali u dawk tat-turiżmu tal-Gżejjer u biex tipprovdi numru ta’ spazji miftuħa 

aċċessibbli għall-pubbliku li se jżidu ħafna l-kwalità tal-ħajja tan-nies. Obbjettiv relatat tal-iSPED huwa 

l-provediment ta’ faċilitajiet soċjali u komunitarji ġodda fi ħdan il-Kottonera sabiex jiżdied il-kapital soċjali 

u tonqos l-esklużjoni soċjali, b’enfasi partikolari fuq il-provvista integrata ta’ akkomodazzjoni affordabbli u 

faċilitajiet ta’ trasport pubbliku affidabbli. F’dan il-qafas, l-iSPED tqis iż-Żona tal-Port il-Kbir bħala  

‟Punt strateġiku għal riġenerazzjoni integrata”.

2SPED Prinċipji Ġenerali
Fig.2 

Il-PUA, kif definit fl-iSPED

11

L-isfond tal-politika  
tal-Ippjanar Ambjentali.

L-erba’ Żoni ta’ Konservazzjoni Urbana tal-Kottonera, li 

jappartjenu għal kull waħda mill-erba’ lokalitajiet, iwasslu wkoll 

għal għadd ta’ opportunitajiet għall-provvediment ta’ faċilitajiet 

komunitarji permezz tal-użu mill-ġdid tal-bosta bini importanti 

li hemm fiż-żona. Dawn l-opportunitajiet għall-iżvilupp 

jirriflettu l-ethos tal-Pjan Lokali tal-Port il-Kbir (2002) u l-Pjan 

Lokali tan-Nofsinhar ta’ Malta (2006). Il-Park Distrettwali 

delineat matul il-Kottonera Lines huwa tali proposta,  

li joħloq skop sinifikanti għar-restawr ta’ monumenti storiċi  

u l-provvista ta’ spazji miftuħa viċin żona urbana  

b’densità għolja.

Għan ieħor ewlieni tar-riġenerazzjoni taż-Żona tal-Port il-Kbir 

huwa r-riabilitazzjoni tal-kosta urbana u l-bosta promenades 

rikreattivi u pjaċevoli tagħha. Il-medda twila u kontinwa ta’ 

Waterfront li hija karatteristika tal-Kottonera hija opportunità 

biex jiżdiedu faċilitajiet marittimi pubbliċi, kif  spjegat aktar fid-

dossier “Żvilupp tal-Kottonera Waterfront”. L-approċċ integrat 

għall-iżvilupp ta’ ppjanar jitmexxa ’l quddiem permezz  

tal-avvanz ta’ investiment fi proġetti ta’ żvilupp mill-ġdid, 

provvista ta’ faċilitajiet marittimi, użu aħjar ta’ bini ta’ patrimonju 

kulturali u l-ħolqien ta’ network ta’ mobilità sostenibbli.

L-Istrateġija għall-Kottonera għalhekk qed tinbena fil-qafas 

tal-politika ta’ hawn fuq, b’attenzjoni partikolari għall-isfidi 

soċjoekonomiċi f ’dan il-qasam u f ’kuntest ta’ wirt storiku u 

kulturali. L-opportunitajiet ta’ investiment li fihom iż-żona tal-

Port il-Kbir u d-disponibbiltà ta’ siti ta’ riġenerazzjoni jistgħu 

jiġbdu entitajiet pubbliċi u privati bl-istess mod. L-approċċ 

ibbażat fuq il-kuntest tal-iSPED huwa partikolarment rilevanti 

biex jagħmel l-aħjar użu minn dak li l-Kottonera għandha 

x’toffri u biex ikun żgurat, li kemm il-kapital tanġibbli kif  ukoll 

intanġibbli ikun investit mill-ġdid b’mod dirett fil-lokalitajiet 

lejn il-benefiċċju aħħari tagħhom. Dawn l-aspetti tal-Kottonera 

huma bbażati fuq il-viżjoni li ġejja.

Fig.3 
L-erba’ Żoni ta’ Konservazzjoni Urbana kontigwi fil-Kottonera

Strateġija għall-Kottonera

Sfond Storiku
Is-sinifikat storiku tal-Kottonera huwa marbut mill-

qrib mal-pożizzjoni strateġika tagħha fil-Port il-Kbir u 

l-opportunitajiet offruti mill-bajjiet u l-kanali misjuba tul 

il-kosta li jikkaratterizzaw it-Tlett Ibliet u l-Kalkara. Mill-

ewwel żminijiet, dawn l-assi ntużaw primarjament kemm 

biex jipprovdu ambjent tal-port naturali protett f ’faċilitajiet 

marittimi għall-komunità tal-baħar u infrastruttura militari 

permezz ta’ fortifikazzjonijiet kif  ukoll faċilitajiet militari ta’ 

appoġġ loġistiku li ntużaw biex jgħinu fis-sigurtà tal- Gżejjer 

Maltin permezz ta’ tisħiħ tal-peniżola li fuqha jinsabu 

l-fortifikazzjonijiet ta’ Sant’Anglu, San Mikiel u Ricasoli. 

Ritratt 2 
Parti mill-fortifikazzjonijiet tal-Kottonera

Ritratt 3 
Parti mill-Forti San Mikiel

L-ibliet li żviluppaw bħala ċentri residenzjali, industrijali, amministrattivi u 

kummerċjali f ’dan il-post strateġiku huma mogħnija b’numru kbir ta’ monumenti, 

strutturi u bini tal-patrimonju kulturali. Huma sinifikanti wkoll f ’termini tal-iżvilupp 

urban tagħhom.

Ritratti 4, 5 
Bieb Ewlieni tal-Forti Sant'Anġlu 

Bieb Ewlieni tal-Forti Ricasoli

Il-wasla tal-Kavallieri ta’ San Ġwann influwenzat ħafna l-iżvilupp urban tal-Kottonera. Il-Forti Sant’Anġlu fil-ponta tal-peniżola 

tal-Birgu, intgħażel mill-Kavallieri bħala l-ewwel bażi amministrattiva u residenzjali tagħhom f ’Malta, li tespandi b’mod sinifikanti 

t-territorji urbana eżistenti u li wasslet ukoll għall-iżvilupp ta’ industriji marittimi bikrija f ’qaliet konvenjenti. Il-bereġ, il-binjiet 

amministrattivi primarji tal-Kavallieri, li ħafna minnhom huma palazzi, bħal dawk ta’ Franza, Ingilterra, Italja, Kastilja u l-Portugall 

huma xhieda ta’ dan; flimkien mal-bini imponenti max-Xatt tal-Birgu li serva bħala ċentru ta’ amministrazzjoni u loġistika għall-

Ordni ta’ San Ġwann.

Ritratti 6, 7 
Berġa ta’ Franza 

Berġa tal-Ingilterra

Min-naħa l-oħra tal-qala, l-Isla kienet żviluppata bħala l-ewwel 

belt f ’Malta li tfasslet fuq forma tal-gradilja mill-Gran Mastru La 

Sengle, li ta’ ismu lil din il-lokalità ġdida. Il-mewġa ta’ żvilupp li 

jmiss seħħet tul il-Port il-Kbir fil-forma ta’ belt oħra stabbilita, 

fuq l-istess stil - il-Belt Valletta. Wara d-deċiżjoni tal-Kavallieri 

li jibqgħu f ’Malta, speċjalment fid-dawl tas-suċċess fid-difiża 

tagħhom tal-gżejjer matul l-Assedju l-Kbir tal-1565, il-Kottonera 

ma baqgħetx iċ-ċentru ta’ operazzjonijiet iżda madankollu kellha 

rwol importanti għall-Kavallieri.

Dan jidher mill-isforzi bla xkiel ta’ Gran Mastri suċċessivi 

biex isaħħu l-ibliet li jikbru b’linja doppja ta’ fortifikazzjonijiet 

magħrufa bħala s-Santa Margerita Lines li fihom żviluppat 

Bormla, u l-Kottonera Lines, immexxija mill-Gran Mastru 

Lascaris u l-Gran Mastru Nicola Cottoner rispettivament. 

Dan it-territorju ssaħħaħ ħafna aktar mill-fortifikazzjonijiet li 

fuqhom inbniet Isla, li fiha l-ʻgardjola’ (l-istruttura tal-għassa 

tas-sentini) fil-ponta tal-peniżola; l-immodernizzar ta’ Forti 

Sant’Anġlu u l-iżvilupp ta’ Forti Ricasoli fil-Kalkara - din tal-

aħħar kienet raħal żgħir eżatt barra t-Tlett Ibliet.

Ritratt 8 
Santa Margerita Lines

Ritratt 9 
Bieb is-Sultan

Is-seklu sbatax ra żieda ġenerali fil-prosperità tal-Gżejjer 

Maltin, li bħala konsegwenza żdiedet sew il-popolazzjoni 

f ’dan ir-reġjun. Iż-żona sa dak iż-żmien ġibdet aktar minn 

terz tal-popolazzjoni ta’ Malta, u kienet toffri s-sigurtà 

tal-fortifikazzjonijiet u l-prospetti ta’ impjieg fl-ibliet. Din 

il-kwistjoni kienet iktar komplikata bl-iżvilupp ta’ żoni 

residenzjali fil-Furjana u Raħal Ġdid li intensifikat id-densità 

tal-popolazzjoni fiż-żona. Il-Kottonera, li xorta baqgħet 

ċentru importanti, irnexxielha żżomm rwol ċentrali għall-

iżvilupp tal-Gżejjer Maltin anke matul il-perjodu Ingliż u wara 

l-Indipendenza fl-1964.

Matul dan il-passaġġ storiku, il-qasam marittimu kien ċentrali 

għall-identità ta’ dawn il-lokalitajiet. It-tarzni industrijali ħolqu 

ċentri ta’ impjieg u ħiliet u kellhom effetti sekondarji, bħaż-

żieda fil-popolazzjoni minħabba li n-nies komplew jaspiraw 

biex jaħdmu u jgħixu fiż-żona. Din it-tendenza marret lura 

matul it-Tieni Gwerra Dinjija peress li l-Kottonera kienet 

attakkata kontinwament mill-ajru u konsegwenza t’hekk ħafna 

familji ħallew il-Kottonera. Ħafna mill-pajsaġġ urban imwaqqa’ 

fil-Kottonera ġie kkonvertit f ’akkomodazzjoni soċjali biex ipatti 

għan-nuqqas fid-djar wara l-gwerra, għalkemm dawk kollha li 

qabel kienu joqogħdu fiż-żona ma rritornawx fl-ibliet.

Ritratt 10 
Isla

Minkejja dan, għadna kapaċi napprezzaw il-pajsaġġ storiku 

tal-Kottonera. Numru sinifikanti ta’ siti storiċi qegħdin 

jintużaw mill-ġdid għal skopijiet diversi. Ħafna minn dawn 

il-binjiet qed jitgawdew u jintużaw għal skopijiet edukattivi, 

turistiċi u kummerċjali.

Ritratt 11 
Gate de Provance

Wieħed żgur li jinnota x-xebħ bejn il-wirt storiku tal-Kottonera 

u dak tal-Belt Valletta. Il-preservazzjoni ta' binjiet ta' karattru 

hija importanti. Imma minbarra l-istorja il-Kottonera għandha 

ħafna iżjed x'toffri. 

Ritratt 12 
Gate de Provance

Il-maġġoranza tal-bini fid-Distrett tan-Nofsinhar tal-Port huma 

maisonettes u bini fil-pjan terran, terraced u townhouses. 

Il-biċċa l-kbira ta’ dawn tal-ewwel għandhom erba’ jew 

ħames kmamar b’kollox filwaqt li dawn tal-aħħar huma xi ftit 

akbar, b’ħafna mid-djar għandhom ħames jew sitt ikmamar. 

L-appartamenti u l-penthouses huma prominenti u dawn 

huma proprjetajiet iżgħar b’erba’ jew ħames kmamar b’kollox. 

Inqas evidenti huma djar semi-detached, djar detached u 

rziezet parzjalment -jew kompletament - separati, li fil-biċċa 

l-kbira tagħhom huma proprjetajiet akbar b’aktar minn sebà 

kmamar. Fuq livell ta’ lokalità, il-biċċa l-kbira tad-djar terraced 

u townhouses jinsabu f ’Bormla, kif  inhuma l-maisonettes fis-

sulari ta’ fuq u bini fil-pjan terran, appartamenti u penthouses. 

Din hija riflessjoni tad-daqs globali tal-lokalità f ’paragun mal-

bliet l-oħra. Il-Kalkara, li kienet żviluppata aktar tard, għandha 

l-ogħla numru ta’ proprjetajiet kbar, li jinkludu djar semi jew 

fully detached u rziezet.

Meta wieħed iqis il-profil tal-iżvilupp tal-Kottonera, il-

maġġoranza tal-bini fit-Tlett Bliet inbena matul il-fażi 

ta’ rikostruzzjoni wara l-gwerra, li jammonta għal 2,200 

proprjetà minn total ta’ 4,153 proprjetà; u jinkludi bini ta’ 

akkomodazzjoni soċjali li għadu jikkaratterizza lokalitajiet 

tal-lum. Proprjetajiet storiċi antiki, li jmorru lura sal-1918 

jew għall-fażi ta’ bejn il-gwerra bejn l-1919 u l-1939, huma 

t-tieni l-akbar sehem b’1,358 post. Din hija evidenza tan-

natura storika ta’ dawn il-lokalitajiet, fiċ-ċentru tal-Gżejjer. 

Il-konsolidazzjoni tal-ambjent urban fil-fażi ta’ wara t-Tieni 

Gwerra Dinjija hija evidenti permezz tal-iżvilupp b’ritmu 

relattivament moderat ta’ proprjetajiet ġodda wara l-1971, li 

jammontaw biss għal 595 post ġdid.

Il-Kalkara turi profil ta’ żvilupp differenti, bl-iktar żieda 

qawwija fl-iżvilupp bejn l-1971 u l-1990, meta t-tluq tal-

Navy Ingliża kkawża tnaqqis fl-użu tal-portijiet. Il-lokalità 

madankollu kisbet ukoll reputazzjoni tajba bħala subborg 

attraenti tat-Tlett Ibliet, bi proprjetajiet li kienu żviluppati 

b’rata konsistenti kemm qabel il-perjodu ta’ bejn l-Ewwel 

u t-Tieni Gwerra, (l-1919 u l-1939) u wara t-Tieni Gwerra 

Dinjija. Ir-rata ta’ żvilupp naqset mis-snin disgħin, anki jekk 

baqgħet relattivament għolja meta mqabbla mal-Isla,  

Birgu u Bormla. 

Huwa notevoli li 239 proprjetà okkupati li jappartjenu għal dan 

iż-żmien kienu rreġistrati ġodda fil-Kalkara, meta mqabbla ma’ 

total ta’ 242 għat-Tlett Ibliet.

Il-Kottonera għandha wkoll għadd ta’ residenzi li mhumiex 

abitati, għalkemm dawn huma inqas evidenti milli f ’lokalitajiet 

oħra fid-Distrett tan-Nofsinhar tal-Port. Jekk inħallu barra 

Santa Luċija, il-Kalkara ghandha l-iktar rata baxxa ta’ postijiet 

vojta fid-Distrett, segwita mill-Birgu u l-Isla. Bormla biss 

għandha numru kemxejn ogħla ta’ residenzi mhux abitati, 

b’645 proprjetà li jaqbżu r-rati għal Marsa u Ħal Luqa. Fost 

ir-residenti tal-Kottonera, in-numru ta’ familji li huma sidien 

ta’ darhom huwa relattivament baxx. L-ogħla rata ta’ familji 

li huma sidien ta’ darhom tinsab fil-Kalkara. Għaldaqstant 

f ’dawn l-inħawi ta’ Malta nsibu ammont kbir ta’ familji li jikru 

l-post fejn jgħixu. F’Bormla biss jgħixu 1,334 familja bil-kera, 

li hija t-tieni lokalità b’rata għolja ta’ kirjiet wara l-Belt Valletta 

fejn hemm 1,777 post bil-kiri. Fil-Kottonera r-rata l-iktar baxxa 

ta’ kirjiet hija fil-Kalkara, bl-ammont ikun ta’ 245 post.

3Data provduta minn NSO

Analiżi tal-istokk tal-bini 3

Ritratt 13 
Xatt tal-Isla

L-informazzjoni li tappartjeni għall-iżvilupp residenzjali permess fl-erba’ lokalitajiet tal-Kottonera kienet analizzata fuq perjodu ta’ 10 

snin, mill-2007 sal-2017. Total ta’ 182 permess4 ingħataw matul dan iż-żmien, jiġifieri 1.2% tan-numru totali ta’ permessi mogħtija 

għall-iżvilupp residenzjali fil-Gżejjer Maltin. Dan jista’ jitqies fid-dawl tan-nuqqas ta’ opportunitajiet għal siti ta’ żvilupp mill-ġdid 

fiż-Żona ta’ Konservazzjoni Urbana kontinwa li tappartjeni għal ħafna mill-erba’ lokalitajiet. Fattur ieħor jista’ jkun il-karattru ta’ 

densità għolja taż-żona; teorija sostnuta mill-fatt li l-ogħla konċentrazzjoni ta’ 96 permess għall-iżvilupp residenziali tinsab f ’postijiet 

li qabel kienu vakanti fiż-żona urbana tal-Kalkara, kemm viċin il-kosta kif  ukoll fir-raħal tul Triq Santu Rokku mdawra b’żona ta’ 

konservazzjoni rurali.

Minkejja li l-ammont ta’ permessi ġodda għall-iżvilupp huwa baxx, jeżistu fil-Kottonera opportunitajiet ġodda għal restawr ta’ 

bini fiż-Żona ta’ Konservazzjoni Urbana. Peress li l-permessi huma meħtieġa f ’tali żviluppi, jidher li hemm nuqqas ta’ inizjattiva li 

għandha x’taqsam ma’ proprjetajiet bħal dawn matul il-perjodu ta’ żmien inkonsiderazzjoni. Bħala numru, 38 permess jappartjenu 

lil Bormla, 30 permess jappartjenu lill-Birgu u 18-il permess fl-Isla. L-iżvilupp residenzjali permess f ’dawn il-lokalitajiet huwa mifrux 

b’mod relattivament indaqs, b’teħid ta’ kunsiderazzjoni għaż-żoni industrijali marittimi lejn il-Punent ta’ Bormla u l-art bejn Santa 

Margerita u l-Kottonera Lines, kemm f ’Bormla kif  ukoll fil-Birgu.

4 Din iċ-ċifra tirreferi għall-iżvilupp residenzjali li kkostitwixxa 

bidla fin-numru ta’ units ta’ abitazzjoni.
Ritratt 14 

Ix-xemx tielgħa fuq l-Isla

Żvilupp residenzjali



Strateġija għall-Kottonera 26

5 Din iċ-ċifra tirreferi għal żvilupp mhux residenzjali fejn ġiet irreġistrata żieda fl-ispazju tal-paviment, 

bidla fl-użu jew żvilupp mill-ġdid.

Permessi mhux residenzjali
In-numru ta’ permessi għal żvilupp mhux residenzjali jammontaw għal 2175, jiġifieri 2.2% biss tan-numru 

totali ta’ permessi mogħtija għall-iżvilupp mhux residenzjali fil-Gżejjer Maltin. L-ogħla konċentrazzjoni 

tal-permessi tinsab fil-Birgu. Konċentrazzjonijiet oħra jistgħu jinstabu wkoll madwar l-iżvilupp ta’ Dock No. 

1 f ’Bormla u madwar iċ-ċentru tal-peniżola tal-Isla. Konċentrazzjonijiet iżgħar jinsabu fiż-żoni ’l barra ta’ 

Bormla u fil-Kalkara. Fattur importanti ħafna huwa l-iżvilupp ta’ Smart City.

Matul il-valutazzjoni, għall-uffiċini, stabbilimenti tal-ikel u bejgħ bl-imnut jammontaw għal 148 żvilupp li 

jammonta għal 39,504 metri kwadri li hu 3.3% tan-numru totali ta’ permessi mogħtija fil-Gżejjer Maltin. 

Dawk relatati mat-turiżmu jammontaw biss għal 24 permess bi spazju ta’ 10,303 metri kwadri li jikkostitwixxu 

3.6% tan-numru totali ta’ permessi mogħtija fil-Gżejjer Maltin. Nofs dan l-aħħar sett ta’ permessi huwa 

fil-Birgu, sebgħa huma f ’Bormla u l-bqija huma fl-Isla u l-Kalkara. Permessi oħra jħallu impatt li jolqot 

aktar l-għajn. Dawn jinkludu proġetti kbar ta’ restawr bħal dak ta’ Forti Sant’Anglu, tisbieħ ta’ faċilitajiet 

marittimi u faċilitajiet tal-iskola. Żviluppi kbar li jinkludu l-uffiċċji ewlenin, ta’ Smart City. Permessi oħra 

f ’din il-kategorija jinkludu dawk relatati ma’ divertiment, bħalma huma l-playing fields. Kien hemm ukoll ftit 

permessi għal użu industrijali u mħażen.

Matul l-aħħar seklu, il-Kottonera rat tnaqqis ġenerali fil-

popolazzjoni, bi ftit influss ta’ barranin lejn il-lokalità. Dawn 

jammontaw għal total ta’ inqas minn 3% ta’ dawk li jgħixu 

fl-erba’ lokalitajiet li huma barranin6. Il-popolazzjoni tal-erba’ 

lokalitajiet tammonta għal madwar 13,400, li hija madwar 

2.9% tal-popolazzjoni totali tal-Gżejjer Maltin. Bormla 

għandha l-akbar popolazzjoni b’madwar 5,200 ruħ.  

Il-lokalitajiet l-oħra għandhom popolazzjonijiet simili;  

il-Kalkara għandha 3,000 ruħ, l-Isla 2,700 ruħ u Birgu  

2,500 ruħ7. It-Tlett Ibliet attwalment irreġistraw tnaqqis żgħir 

kemm fil-popolazzjoni kif  ukoll fin-numru ta’ familji bejn l-2010 

u l-2015, iżda l-Kalkara fil-fatt irreġistrat żieda żgħira matul 

l-istess perjodu ta’ żmien8. Meta wieħed iqis il-popolazzjoni 

skont l-etajiet, il-Kottonera għandha popolazzjoni li qed tixjieħ, 

bl-ogħla numru ta’ nies fil-faxxa ta’ età bejn erbgħin  

u sittin sena9.

In-nefqa per capita fuq il-benefiċċji soċjali kienet aktar minn 

2000 ewro f ’Bormla u bejn 1630 ewro - 1999 ewro  

għall-Birgu u l-Isla10. 24.2% tal-familji fil-Kottonera huma 

mċaħħda materjalment filwaqt li 12.1% huma severament 

imċaħħda materjalment, bl-akbar sehem ta’ dawn il-persuni 

huma adulti, mingħajr differenza sinifikanti bejn l-irġiel u 

n-nisa11. Madankollu kien hemm tnaqqis sinifikanti fin-numru 

ta’ residenti fil-Kottonera li jiddependu biss mill-benefiċċji 

soċjali minħabba l-qgħad fil-perjodu ta’ żmien bejn l-2013 u 

l-2017. Dawn jinkludu dawk fuq benefiċċju ʻAssistenza Soċjali’, 

’genituri mhux miżżewġin’ u dawk elenkati fuq Ir-Reġistru  

tal-Qgħad12.

L-informazzjoni taċ-Ċensiment turi li 40% tal-popolazzjoni 

tal-Kottonera hija impjegata filwaqt li 60% tal-popolazzjoni hija 

inattiva, u dawn jinkludu pensjonanti wkoll13. Barra minn hekk, 

id-Distrett tan-Nofsinhar tal-Port jidher fil-kategorija l-aktar 

baxxa fir-rigward tas-salarju bażiku gross annwali u l-medja 

tad-dħul disponibbli domestiku14.

6 Uffiċċju Nazzjonali tal-Istatistika, Statistika Reġjonali Malta - Edizzjoni 2017 (Malta: 2017)

7 Statistika sal-31 ta’ Diċembru 2016

8 Uffiċċju Nazzjonali tal-Istatistika, op.cit.

9 Ċensiment Nazzjonali 2011

10 Uffiċċju Nazzjonali tal-Istatistika, op.cit.

11 Data provduta minn NSO skont SILC2017

12 Data pprovduta mill-Ministeru għall-Familja, id-Drittijiet tat-Tfal u s-Solidarjetà Soċjali skont l-2016

13 Ċensiment Nazzjonali 2011

14 Uffiċċju Nazzjonali tal-Istatistika, op.cit.

Profil Soċjoekonomiku

15 ibid

16 Ċensiment Nazzjonali 2011

17 Uffiċċju Nazzjonali tal-Istatistika, op.cit.

18 National Census 2011

Riċentement kien hemm żieda fin-numru ta’ intrapriżi kummerċjali fil-Kottonera, b’żieda wkoll fl-impjiegi pprovduti permezz ta’ dan 

is-settur, kif  muri hawn taħt:

Il-maġġoranza tat-tfal f ’livell qabel il-primarja u l-primarja jattendu skejjel fil-lokalità tagħhom, filwaqt li studenti tal-iskola 

sekondarja jattendu skejjel fl-istess distrett jiġifieri d-Distrett tan-Nofsinhar tal-Port. Peress li hemm allokazzjoni limitata  

għall-post-sekondarja fid-Distrett tan-Nofsinhar tal-Port, l-istudenti attendew tali faċilitajiet f ’reġjuni oħra f ’dan il-livell edukattiv15. 

L-attendenza fl-istituzzjonijiet post-sekondarji u terzjarji minn studenti li joqogħdu fit-Tlett Ibliet hija madankollu baxxa meta 

mqabbla ma’ dik minn studenti minn partijiet oħra tal-Gżejjer, li jammontaw għal 1,060 student minn grupp totali ta’ 68,787 

student16. Minkejja dan, l-istudenti huma attirati lejn korsijiet vokazzjonali, li għalihom l-attendenza minn studenti mid-Distrett tan-

Nofsinhar tal-Port hija 20% tal-grupp ta’ studenti - numru relattivament sinifikanti17. Ir-rata tal-litteriżmu għall-Kottonera hija ta’ 

89%, li hija medja tal-erba’ lokalitajiet, li madankollu taqa’ taħt ir-rata medja nazzjonali tal-litteriżmu18.

Fig. 4 
Grafika li turi ż-żieda fl-intrapriżi tan-negozju u l-impjiegi fil-Kottonera 

L-Istrateġija għall-Kottonera hija bbażata fuq numru ta’ diskussjonijiet li saru fix-xhur li għaddew. Essenzjali għall-konsultazzjoni 

kienu l-Kunsilli Lokali tal-erba’ lokalitajiet, għadd ta’ NGOs attivi u rappreżentanti tal-Knisja Kattolika kif  ukoll aġenziji statali 

rilevanti taħt il-patroċinju ta’ diversi Ministeri.

Barra minn hekk, twaqqaf  Kumitat ta’ Tmexxija biex jabbozza l-istrateġija b’mod kollaborattiv. Dan jiġi ppresedut mill-Koordinatur 

Eżekuttiv tal-Kumitat tar-Riabilitazzjoni tal-Kottonera u jinkludi rappreżentanti tal-Ministeru għall-Familja, Drittijiet tat-Tfal u 

Solidarjetà Soċjali, Transport Malta, il-Korporazzjoni għar-Riġenerazzjoni tal-Port il-Kbir, Heritage Malta u l-Awtorità tal-Ippjanar. 

Il-konsulenti ad hoc kienu mistiedna jipparteċipaw fil-laqgħat tal-Kumitat ta’ Tmexxija biex jagħtu parir dwar kwistjonijiet speċifiċi. 

Dawn il-konsulti inkludew LEAP u JobsPlus, b’pass prattiku u realistiku ’l quddiem biex jiġu diskussi kwistjonijiet tal-faqar, l-esklużjoni 

soċjali u l-qgħad.

Stħarriġ dwar 
l-Attitudni Pubblika 
Sar ukoll stħarriġ tal-opinjoni pubblika biex tinkiseb 

informazzjoni diretta mingħand ir-residenti dwar ix-xewqat 

u l-aspirazzjonijiet tagħhom. L-iskop ta’ dan l-eżerċizzju kien 

li jsemmgħu leħinhom r-residenti dwar il-kwalità tal-ħajja 

tagħhom il-miżuri soċjali disponibbli u l-ambjent li jgħixu fih.

Metodoloġija 

L-istħarriġ sar bejn il-11 ta’ Mejju u s-26 ta’ Mejju 2018 

permezz ta’ intervisti bit-telefon. Il-kampjun kien ġenerat minn 

577 individwu ta’ 16-il sena jew aktar residenti fil-Kottonera. 

Il-kampjun kien ibbażat fuq l-età, is-sess u l-post ta’ residenza. 

L-istħarriġ għandu livell ta’ fiduċja ta’ 95% b’ intervall ta’ 

fiduċja ta’ ± 4.0%.

Ritratt 15 
Birgu

Konsultazzjoni

Konklużjoni

•	 Iċ-ċentri ta’ billejl, iċ-ċentri tal-kura ta’ kuljum, iċ-ċentri tas-saħħa u d-djar tal-anzjani huma kollha servizzi u 

faċilitajiet differenti li ċ-ċittadini jixtiequ li jkollhom. Il-biċċa l-kbira ta’ dawk li wieġbu nnutaw li jkollhom imorru 

f ’lokalitajiet oħra għal dawn is-servizzi.

•	 Ir-residenti tal-Kottonera kienu kritiċi ħafna dwar il-faċilitajiet ta’ parkeġġ fil-lokalitajiet tagħhom u jixtiequ 

jkollhom aktar spazji miftuħa, faċilitajiet sportivi u playing fields.

Sejbiet

Ir-residenti tal-Birgu qalu li ‟l-ambjent nadifˮ (18.2%) u 

‟postijiet storiċiˮ (18.2%) kienu tnejn mill-aktar aspetti pożittivi 

fil-lokalità tagħhom. Il-maġġoranza tar-residenti ta’ Bormla 

(27.9%) qalu li ‟l-kosta tal-baħarˮ (Dock 1) kienet l-aktar 

aspett pożittiv filwaqt li dawk li joqogħdu l-Isla rreferew għall-

‟ambjent nadifˮ (14.7%), ‟postijiet storiċiˮ (14.7%) u ‟lokalità 

kwietaˮ (13.7%). Il-maġġoranza tar-residenti tal-Kalkara qalu li 

‟hija lokalità kwietaˮ (45.0%) u rreferew għall-“ambjent nadifˮ 

(19.9%) bħala aspetti pożittivi. 

45% tar-residenti tal-Birgu m’għandhomx ilmenti dwar il-

lokalità tagħhom; filwaqt li 17.1% isibu diffikultà bil-parkeġġ. 

18.8% biss tar-residenti ta’ Bormla ma rreġistraw ebda ilment 

dwar il-lokalità tagħhom, filwaqt li 34.1% ilmentaw fuq ‟toroq 

maħmuġaˮ. 30.4% tar-residenti tal-Isla qalu li m’ghandhomx 

ilmenti, filwaqt li 20.6% ilmentaw fuq it-‟toroq maħmuġaˮ. 

41.1% tar-residenti tal-Kalkara ma lmentaw fuq xejn, filwaqt li 

10.6% tkellmu għal ‟toroq maħmuġaˮ bħala aspett negattiv.

Madwar 60.9% tar-residenti kollha tal-Kottonera ma jixtiequ 

jbiddlu xejn fil-lokalità tagħhom, filwaqt li 9.9% huma inċerti. 

4.5% tar-residenti tal-Birgu jagħmlu spazju għal aktar parkeġġ, 

10.1% tar-residenti ta’ Bormla jtejbu l-infurzar fil-lokalità, 

7.0% tar-residenti tal-Isla wieġbu b’mod simili għar-residenti 

tal-Birgu (b’referenza għall-parkeġġ), filwaqt li r-residenti tal-

Kalkara ma semmew xejn partikolari.

Ir-residenti ta’ Bormla kienu l-aktar pożittivi dwar servizzi u 

faċilitajiet differenti fil-lokalità. Dan jista’ jkun attribwit għall-

fatt li hija l-unika lokalità li hija pprovduta bil-biċċa l-kbira 

tal-faċilitajiet u servizzi, meta mqabbla mal-lokalitajiet l-oħra.

Aktar promozzjoni trid issir fi ħdan l-erba’ lokalitajiet fuq 

servizzi u faċilitajiet differenti li jeżistu f ’dawn il-lokalitajiet. 

Mill-intervisti bit-telefon, kien ċar ħafna li numru kbir ta’ dawk 

li wieġbu kellhom ftit għarfien dwar is-servizzi u l-faċilitajiet 

differenti pprovduti mill-Gvern.

Kienu identifikati għadd ta’ obbjettivi ġenerali biex jintlaħaq il-mandat stabbilit mill-Gvern għal din 

l-istrateġija. Stabbilit fil-firxa usa’ ta’ titjib tal-kwalità tal-ħajja tal-poplu tal-Kottonera, intalab approċċ 

ibbilanċjat biex ikunu indirizzati l-isfidi li kienu identifikati. L-obbjettivi li jiffurmaw il-bażi ta’ dan il-pjan  

huma kif  ġej: 

•	 It-titjib tal-Kapital Soċjali

•	 It-titjib tal-Ambjent Urban

•	 It-titjib tal-Attrattività tan-Negozju 

Jekk wieħed jikkapitalizza fuq l-assi li huma intrinsiċi għall-Kottonera jara li hemm potenzjal sinifikanti 

fir-riżorsi umani; l-wirt kulturali; l-kuntest marittimu u l-ispazji miftuħa. It-tisħiħ tal-komunità permezz 

tat-trawwim ta’ sens ta’ appartenenza u identità, li jwassal għal impenn komunitarju aktar b’saħħtu, huwa 

l-pedament ta’ din l-istrateġija. Jinħass li dawn l-obbjettivi tas-soċjetà se jiżguraw it-tul ta’ żmien tal-pjan u 

s-suċċess tal-miżuri ambjentali proposti hawn taħt. 

L-ambjent urban tjieb b’mod sinifikanti f ’dawn l-aħħar snin u għandu ferm x’joffri f ’termini ta’ potenzjal 

għal aktar kumdità. L-istrateġija tidentifika siti ewlenin ta’ opportunitajiet minn faċilitajiet soċjali, impjieg, 

divertiment, infrastruttura u perspettiva ta’ mobilità sostenibbli. Kwalunkwe żvilupp għandu madankollu jkun 

appoġġat minn element b’saħħtu ta’ riżorsi biex jiżgura l-użu fit-tul u l-manutenzjoni ta’ dawn is-siti. Dawn 

il-proġetti se jilħqu l-isfond tal-wirt kulturali u l-assi marittimi tal-Kottonera li għandhom rwol importanti u 

jgħinu fid-definizzjoni tal-mandat tagħhom. 

Fil-fatt, il-Kottonera tista’ tkun deskritta bħala niċċa storika mdawra mill-ilma fuq ix-xifer marittimu u linja ta’ 

fortifikazzjonijiet fuq in-naħa tal-art. Dan jaqa’ wkoll fil-kuntest taż-żona tal-Port il-Kbir u jinsab viċin is-Sit 

ta’ Patrimonju Dinji tal-Belt Valletta. Il-wirt sinifikanti b’Żoni ta’ Konservazzjoni Urbana li jkopru l-biċċa 

l-kbira tal-Kottonera jista’ jitqies bħala xi ħaġa pożittiva. Dan isaħħaħ l-opportunitajiet fiż-żona u għandu 

l-potenzjal li jżid b’mod sinifikanti l-attrattività tan-negozju f ’dawn il-lokalitajiet.

Ritratt 16 
Forti Sant'Anġlu

L-Istrateġija 

L-Istrateġija 

Fig. 5  
Il-firxa tal-ispazju li fih se jitħaddmu l-proposti  

msemmija f’din l-istrateġija

Kapital Soċjali

Ambjent Urban

Attrazzjoni għan-negozju

Żona ta’ Konservazzjoni Urbana

Il-konfini tal-istrateġija

It-tkabbir ekonomiku taż-żona tal-Kottonera meta mqabbel mal-bqija tal-Gżejjer 

Maltin bħalissa huwa kemxejn staġnat. Dan jista’ jkun ir-riżultat ta’ numru ta’ fatturi 

li taw lok għal stigma li teħtieġ li tiġi eliminata. Hija tendenza li diġà qed titreġġa’ lura 

permezz taż-żieda fil-provvista ta' faċilitajiet tat-turiżmu, il-ftuħ ta’ ħwienet varji fil-

qasam tal-ikel u bosta proġetti ta’ restawr kemm fuq residenzi kif  ukoll f ’bini pubbliku. 

Dawn l-inizjattivi, flimkien mal-użu mill-ġdid ta’ siti prinċipali ta’ wirt kulturali għenu 

fit-trawwim ta' sens ta’ komunità li hija essenzjali għaż-żona.

L-organizzazzjoni tal-istrateġija hija bbażata fuq it-tliet għanijiet diġà msemmija. 

Kull wieħed mit-tliet għanijiet tressaq flimkien ma’ lista ta’ miżuri. L-identifikazzjoni 

tal-azzjonijiet inbniet fuq id-diskussjonijiet mal-Kunsilli Lokali u fi ħdan il-Kumitat ta’ 

Tmexxija flimkien mal-feedback minn laqgħat li saru ma’ għadd ta’ organizzazzjonijiet 

u r-riżultati tal-istħarriġ dwar l-opinjoni pubblika. Il-Figura 5 hawn taħt tidentifika 

l-inizjattivi ewlenin li għandhom jittieħdu fi ħdan il-Kottonera, klassifikati mill-

obbjettiv rispettiv li taħtu huma proposti.

Fig. 6 Id-delineazzjoni tal-miżuri proposti fl-obbjettiv “Ambjent Urban”

Fig. 8 Id-delineazzjoni tal-miżura ewlenija proposta fl-obbjettiv “Attività Kummerċjali”

Fig. 7 Id-delineazzjoni tal-miżuri proposti fl-obbjettiv tal-‘Partit Soċjali’

Obbjettiv 1  
Titjib tal-Kapital Soċjali: 

Implimentaturi:

•	 Kunsilli Lokali 

• 	 Aġenzija Appoġġ

• 	 Anzjanità attiva

• 	 Club tal-Kolazzjon

• 	 Kummissarju għat-Tfal 

• 	 Kummissarju għal Organizzazzjonijiet Volontarji

• 	 Kummissjoni għall-Vjolenza Domestika (CDV) 

• 	 Programm ta’ Appoġġ għall-Impjegati 

• 	 Korporazzjoni tax-Xogħol u Taħriġ 

• 	 Kura għall-Anzjani u għall-Komunità 

• 	 Fondazzjoni għal Servizzi Edukattivi 

• 	 Heritage Malta 

• 	 LEAP 

• 	 Tagħlim Tul il-Ħajja

• 	 MCAST 

• 	 Kunsill Malti għall-Kultura u l-Arti 

• 	 Kunsill Malti għax-Xjenza u t-Teknoloġija (MCAST) 

• 	 Kummissjoni Nazzjonali għat-Taghlim Terzjarju (NCFHE) 

• 	 Aġenzija Sedqa

• 	 Dipartiment għall-Istandards tal-Ħarsien Soċjali 

• 	 Dipartiment tas-Sigurtà Soċjali 

• 	 Korporazzjoni tax-Xogħol u Taħriġ Żgħażagħ (YEP) 

• 	 Aġenzija Żgħażagħ

Miri għal aktar opportunitajiet  
ta’ xogħol

L-impjiegi ġodda fi ħdan il-Kottonera u l-viċinanzi għandhom ikunu mmirati biex jgħinu fil-ħolqien ta’ 

opportunitajiet ta’ impjiegi ġodda għal nies li jgħixu fl-erba’ lokalitajiet, bħala parti minn sforz kontinwu ħalli 

jitjieb il-livell tal-għajxien.

Taħriġ strateġiku għall-impjegati semi-kwalifikati bħal carers, impjiegi fit-turiżmu u nies li jaħdmu fis-sigurtà 

fost oħrajn huwa wkoll essenzjali biex jaqblu mal-ħiliet meħtieġa minn min iħaddem. It-taħriġ għandu jkun  

imfassal apposta minħabba limitazzjonijiet ta’ ħin u post. F’dan ir-rigward, it-tqabbil tal-ħiliet huwa meħtieġ 

sabiex it-taħriġ ikun provdut f ’konformità mal-opportunitajiet ta’ impjiegi disponibbli. Dan jista’ jitmexxa 

’l quddiem permezz ta’ ħolqien ta’ koperattivi li jistgħu jipprovdu l-istruttura organizzattiva adegwata biex 

jinħolqu l-opportunitajiet ta’ xogħol fi ħdan il-Kottonera.

Flimkien mal-provediment ta’ opportunitajiet ta’ impjiegi strateġiċi u korsijiet ta’ taħriġ, miżura addizzjonali 

hija li ttejjeb l-infrastruttura soċjali ta’ appoġġ kif  meħtieġ, bil-possibbiltà li tkun immexxija mill-koperattiva 

msemmija hawn fuq. Kien innotat li m’hemm l-ebda faċilità ‟Klabb 3-16ˮ fi ħdan il-Kottonera u hemm 

nuqqas serju ta’ faċilitajiet għall-kura tat-tfal viċin ċentri residenzjali. Dan jeħtieġ li jkun indirizzat  

u kkumplimentat minn trasport issussidjat lejn u minn postijiet tax-xogħol; identifikazzjoni ta’ postijiet  

għat-taħriġ fil-Kottonera; u jsir użu aħjar u sħiħ tal-faċilitajiet soċjali u komunitarji eżistenti. Dawn jinkludu 

siti ta’ patrimonju u mużewijiet, li għandhom l-infrastruttura u r-riżorsi umani meħtieġa biex jipprovdu  

tali kumdità. 

Dawn l-inizjattivi għandhom ukoll jipprovdu aktar flessibbiltà fil-provediment ta’ faċilitajiet ta’ sapport. 

Dan ifisser sigħat ta’ tħaddim usa’ (inklużi btajjel pubbliċi) għal faċilitajiet ta’ child-care u l-għoti ta’ day u 

night centres għall-anzjani. L-iskejjel u l-faċilitajiet taċ-child-care għandhom ikunu kkumplimentati minn 

professjonisti f ’kull skola biex jipprovdu kura tas-saħħa bażika li taqa’ barra mill-kompetenza tal-għalliema 

tal-iskola. 

L-appoġġ soċjali għandu jingħata fi sforz biex jitnaqqas 

l-assenteiżmu fl-iskejjel. Qed tkun irrakkomandata evalwazzjoni 

kwalitattiva ta’ fatturi li jwasslu għall-assenteiżmu sabiex jiġu 

identifikati miżuri proattivi li għandhom ikunu adottati biex 

tkun indirizzata din l-isfida. Dawk li jħallu l-iskola qabel iż-

żmien għandhom ukoll jintlaħqu b’mod proattiv billi jkunu 

segwiti permezz ta’ laqgħat u taħriġ vokazzjonali f ’konformità 

mal-impjiegi disponibbli kif  spjegat hawn fuq. Il-ħolqien 

ta’ pożizzjonijiet ta’ apprentistat ma’ entitajiet governattivi 

u kumpaniji privati għal żgħażagħ fi ħdan il-Kottonera u 

l-viċinanzi immedjati se jgħin fl-implimentazzjoni ta’ dawn 

il-miżuri. 

Barra minn hekk, miżuri ta’ appoġġ soċjali għandhom 

jipprovdu korsijiet ta’ ħiliet tal-ħajja fir-rigward tat-tmexxija 

tad-dar, tqassim ta' flus, imġiba u ħiliet bażiċi oħra. Dan 

jista’ jiżdied billi jkunu provduti faċilitajiet għal klassijiet ta’ 

litteriżmu għal żgħażagħ u adulti u bi klabbs tal-qari għat-tfal 

żgħar. Potenzjalment, din il-miżura tista’ tintrabat mat-twaqqif  

ta’ ċentri tal-kura tat-tfal fil-Kottonera sabiex toħloq inizjattivi 

mfassla apposta li jenfasizzaw il-litteriżmu. 

Dawn il-miżuri huma mmirati wkoll biex jattiraw aktar studenti 

mill-Kottonera għall-edukazzjoni terzjarja. Istituzzjonijiet ta’ 

edukazzjoni terzjarja bħall-MCAST, ITS u l-Università jistgħu 

joħorġu b’inizjattivi ħalli jħajru studenti mill-Kottonera biex 

iżidu l-għarfien dwar l-opportunitajiet u l-korsijiet. 

L-appoġġ komunitarju għal nies ta’ kull età għandu jkun 

rivedut sabiex ikun evalwat fejn huwa meħtieġ approċċ aktar 

immirat u proattiv għall-appoġġ tat-tfal, iż-żgħażagħ, l-adulti 

u l-anzjani. B’mod partikolari, is-servizzi meħtieġa jinkludu 

għajnuna għad-dar għall-anzjani li jgħixu b’mod indipendenti. 

Importanti wkoll niżguraw li l-faċilitajiet fil-komunità jkunu 

aċċessibbli għall-persuni bi bżonnijiet speċjali. Pożizzjoni 

inklussiva lejn l-appoġġ komunitarju tista’ tinkiseb permezz tal-

anzjanità attiva. Dan jinvolvi l-ħolqien ta’ opportunitajiet għal 

relazzjoni bejn l-anzjani u ż-żgħażagħ; pereżempju li jinvolvu 

l-anzjani fis-sapport tat-tfal u ż-żgħażagħ f ’xogħlijiet  

ta’ manutenzjoni.

Appoġġ soċjali proattiv  
u mmirat

Ritratt 17 
Villa Bighi 

Użu aħjar ta’ faċilitajiet soċjali u 
komunitarji eżistenti 
Bħala element ċentrali ta’ din l-istrateġija qed ikun propost l-użu aħjar ta’ spazji vojta f ’bini pubbliku fil-

Kottonera, bħal pereżempju spazji li mhux qed jintużaw fl-iskejjel. Għandu jsir eżerċizzju biex ikun pprovdut 

spazju għal faċilitajiet bħal kura tat-tfal u faċilitajiet għall-anzjani. L-iżvilupp ta’ Ċentru Komunitarju li 

jinkorpora anki l-faċilitajiet edukattivi jgħin ħafna lill-ġenerazzjoni tal-kapital soċjali fiż-żona. Eżerċizzju ta’ 

għażla tas-sit huwa importanti. Pereżempju, huwa rrakkomandat li spazju vojt fl-iskejjel primarji jintuża biex 

jipprovdi ċentri għall-anzjani, inkluż matul il-lejl. 

Akkomodazzjoni u familji ġodda 

Huwa rrakkomandat li żviluppi ewlenin fil-Kottonera jwasslu għall-provvista ta’ akkomodazzjoni għall-

but ta’ kullħadd madwar il-lokalitajiet. Barra minn hekk, għandu jkun hemm inċentivi għall-użu ta' djar 

abbandunati jew vojta. Skemi u inċentivi għal xerrejja li jixtru l-ewwel u t-tieni darba (first and second time 

buyers) biex jinvestu fi proprjetà fil-Kottonera se jmexxu r-riġenerazzjoni ta’ żoni li bħalissa qed ibatu min 

nuqqas ta’ investiment. Stħarriġ dwar min huma s-sidien tal-proprjetajiet u tal-art se jgħin fl-identifikazzjoni 

ta’ proprjetajiet vojta sabiex jibda l-proċess tal-investiment b’mod iffukat. 

Tisħiħ tal-NGOs 
Hija meħtieġa faċilità ċentralizzata għall-NGOs fil-Kottonera sabiex jgħaqqad ir-riżorsi 

u tħeġġeġ lill-NGOs biex jikkoordinaw u jikkollaboraw fil-provvediment ta’ servizzi 

lil nies mill-Kottonera. Din il-faċilità għandha tkun mogħnija bit-tagħmir meħtieġ u 

l-infrastruttura tat-teknoloġija meħtieġa biex l-NGOs jaħdmu b’mod adegwat.

Ritratt 18 
Bormla

Obbjettiv 2 
Titjib tal-Ambjent Urban

Implimentaturi:

•	 Kunsilli Lokali

•	 Direttorat tas-Servizzi uTindif

•	 Fondazzjoni għall-Iskejjel ta’ Għada

•	 Korporazzjoni għar-Riġenerazzjoni tal-Port il-Kbir (GHRC)

•	 Heritage Malta

•	 Awtorità tad-Djar

•	 Kummissjoni Nazzjonali Persuni b’Diżabilità

•	 Kunsill Malti għall-Isport

•	 Awtorità tal-Artijiet

•	 Direttorat tar-Restawr

•	 Sovraintendenza tal-Patrimonju Kulturali

•	 Transport Malta

Użi Aħjar tal-Bini Eżistenti 

Il-Kottonera għandha numru ta’ siti b’potenzjal għal servizzi soċjoekonomiċi. Dawn is-siti jinkludu Fort 

Ricasoli fil-Kalkara kif  ukoll is-siti li m’għadhomx jintużaw li jaqgħu fi ħdan iż-Żona Waterfront tal-Kottonera 

matul il-linja tal-baħar ta’ Bormla / Birgu. Dawn is-siti għandhom ikunu valutati għall-użu potenzjali u fondi 

għar-restawr tagħhom skont l-użu ġdid tagħhom. Il-Kunsilli Lokali għandhom jingħataw is-setgħa li jkollhom 

rwol aktar proattiv fir-riġenerazzjoni tal-lokalità billi jallokaw il-ħiliet u l-kompetenzi mmirati biex jippermettu 

t-tnedija ta’ inizjattivi relatati mal-UE bħal URBACT. Għal dan il-għan, il-Kottonera għandha titqies  

bħala sotto-reġjun. 

Apprezzament ta’ siti ta’ Patrimonju

Huwa rrakkomandat li l-apprezzament tas-siti tal-wirt kulturali jkun promoss b’mod li jenfasizza kemm l-aspetti materjali u 

mhux materjali tal-kultura, billi jintensifika l-użu tas-siti tal-wirt bħala punti inklussivi għall-iżvilupp soċjoekonomiku. B’mod 

partikolari, ir-restawr ta’ siti importanti bħall-Forti Ricasoli għandu jintuża biex jikkatalizza l-iżvilupp fil-livell lokali ħalli jipprovdi 

opportunitajiet ġodda ta’ impjiegi, dħul u aċċess sabiex jikkontribwixxu għar-rivitalizzazzjoni soċjo-ekonomika tal-kuntest tagħhom 

filwaqt li jsaħħu l-kapital soċjali. Użi inkumpatibbli bħalma hija l-faċilità tat-tindif  tat-tankijiet tal-vapuri li tista’ potenzjalment 

iddgħajjef  ir-riabilitazzjoni ta’ Forti Ricasoli għandhom jittaffew jew ikunu rilokati. 

Proġetti oħra rakkomandati jinkludu r-restawr u l-ftuħ ta’ aċċessi ġodda għan-nies tal-lokal u turisti għal Kottonera Lines u 

s-Santa Margerita Lines, u r-restawr ta’ kappelli, imtieħen, statwi u niċeċ. Il-manutenzjoni wara t-tlestija tal-proġetti ta’ restawr 

għandha wkoll titqies meta jitfasslu ftehimiet ta’ finanzjament u ta’ ġestjoni operattiva. Għandu jitqies ukoll il-potenzjal li jiżdied 

l-apprezzament lokali tal-wirt kulturali billi jkunu identifikati inizjattivi biex il-komunità tkun involuta b’mod proattiv  

fil-parteċipazzjoni fir-restawr, l-użu mill-ġdid u t-tgawdija tagħhom. 

Il-pjanijiet ta’ azzjoni ta’ żoni konservazzjoni għal kull lokalità għandhom ikunu fformulati abbażi ta’ approċċ ħolistiku u bbażat 

fuq il-kapaċità li jikkapitalizzaw fuq l-assi storiċi prinċipali. Dawn għandhom jidentifikaw opportunitajiet li jikkumplimentaw 

u jrawmu approċċ integrat għall-identità u l-karattru distintiv ta’ dawn l-oqsma. Dawn l-istrateġiji għandhom jintegraw użu u 

attivitajiet ġodda fi ħdan iċ-ċentri storiċi biex jaġixxu bħala spunt għar-riġenerazzjoni. F’konformità ma’ din il-miżura, il-Kunsilli 

Lokali rrakkomandaw il-proġetti li ġejjin:

	 Birgu
•	 Ir-restawr tal-faċċata tal-Berġa ta’ Franza inkluż  

it-twaħħil ta’ lift 

•	 Ir-restawr tal-faċċata tal-Berġa Ingliża (Hub għall-Anzjani)  

inkluż it-twaħħil ta’ lift

	 Isla
•	 Ir-restawr tal-Bastjun u l-entratura ta’ San Mikiel

•	 Ir-restawr tal-Arloġġ tat-Torri 

•	 Ir-restawr tal-‘arzella’ f ’Villa Davies	

	 Bormla 
•	 Ir-restawr tal-Bieb ta’ Santa Elena 

Ritratt 19 
Palazz tal-Inkwiżitur

Spazji pubbliċi miftuħa

Dan il-pjan qed jipproponi  ħolqien ta’ aktar spazji miftuħa.  

Il-Kottonera għandha għadd sostanzjali ta’ spazji miftuħa, 

kemm fuq skala kbira kif  ukoll fuq skala żgħira. Dawk tal-

ewwel huma kkonċentrati fil-Kottonera u s-Santa Margerita 

Lines, u l-Waterfront waqt li spazji pubbliċi miftuħa fuq skala 

iżgħar jinsabu fi ħdan iċ-ċentri urbani tal-lokalitajiet. Dawn 

l-ispazji għandhom jissebbħu skont ir-rekwiżiti tal-lokalità 

filwaqt li l-użu tagħhom ikun integrat mal-programmi eżistenti 

għall-iskejjel u l-NGOs ħalli jservu għal sport u attivitajiet 

informali. Ta’ min jinnota partikolarment li l-ġestjoni u 

l-manutenzjoni kontinwa tagħhom huma essenzjali biex tkun 

żgurata it-tgawdija fit-tul tagħhom. 

L-identifikazzjoni ta’ aktar spazji miftuħa fil-Kottonera li 

jeħtieġu tisbiħ hija mħeġġa; pereżempju l-iżvilupp tal-Park 

Distrettwali identifikat fil-Pjan Lokali tal-Port il-Kbir (2002) u 

mressaq mis-Segretarju Parlamentari għaż-Żgħażagħ, l-Isport 

u l-Volontarjat. Il-Kottonera tinkludi wkoll għadd sostanzjali 

ta’ żoni ta’ rikreazzjoni informali li jeħtieġu intervent minimu 

ħafna iżda li jista’ jkollhom użi kompatibbli. Barra minn 

hekk, oqsma bħat-tarzna fil-Kalkara u diversi siti ta’ dumping 

ġewwa u barra l-Kottonera Lines għandhom ikunu riabilitati. 

Il-Kunsilli Lokali rrakkomandaw il-proġetti li ġejjin, relatati 

mat-tisbiħ ta’ spazji miftuħa fil-Kottonera:

•	 It-tisbiħ ta’ Pjazza Santa Margerita biex tinkorpora żona 

ta’ rikreazzjoni, kjosk u ċentru kulturali

•	 Ċentru kulturali f ’Santa Margerita

•	 Riabilitazzjoni ta’ spazji miftuħa bejn is-swar

•	 Riabilitazzjoni ta’ spazji miftuħa fis-swar

•	 Pavimentar mill-ġdid u pedestrianization  

ta’ Pjazza Vittorja

•	 Implimentazzjoni tal-proġett f ’‟Tal-Glazzizˮ  

fi Triq San Dwardu

•	 Il-manutenzjoni ta’ spazji miftuħa  

f ’‟In-Niżla tal-Pontaˮ

•	 It-tisbiħ tal-Pjazza l-4 ta’ Settembru u  

Pjazza Dun Mauro Inguanez

•	 Titjib fi Ġnien il-Gardjola

•	 Pavimentar mill-ġdid u riorganizzazzjoni  

ta’ Misrah l-Arċisqof  Gonzi 

•	 Titjib tal-promenade Waterfront u taż-żona  

tax-Xewkija

•	 Identifikazzjoni ta’ spazji miftuħa ġodda 

Bormla Birgu

Isla Kalkara

Titjib u żieda ta’  
akkomodazzjoni bi  
prezz raġonevoli 

Il-provvista ta’ akkomodazzjoni bi prezz raġonevoli u 

l-attrazzjoni ta’ żgħażagħ għandhom ikunu marbuta mal-

miżuri tal-Kapital Soċjali. Is-sikurezza strutturali tal-postijiet 

ta’ abitazzjoni u ż-żoni komuni għandha tiġi żgurata filwaqt 

li t-titjib tagħhom jissodisfa r-rekwiżiti tad-dinja tal-lum: 

ezempju l-aċċessibbiltà għandha tinkiseb skont l-Aċċess for All 

Guidlines kollha. It-titjib ta’ akkomodazzjoni inferjuri huwa 

meħtieġ b'mod urġenti peress li dan huwa meqjus li għandu 

effett negattiv fuq il-komunità. Hemm opportunità għall-

membri tal-komunità biex jitgħallmu ħiliet sabiex ikunu jistgħu 

jkunu involuti fil-manutenzjoni u t-titjib tad-djar tagħhom. 

Dan ikattar sens ta’ kburija, ta’ appartenenza, kif  ukoll ta’ 

sodisfazzjon personali. Meta wieħed iqis l-ambjent urban 

tagħhom, iż-żamma ta’ żoni komuni fl-istrutturi tad-djar soċjali 

hija opportunità biex tinkoraġġixxi n-nies iħossuhom parti 

miż-żona u tħeġġeġ l-użu tal-komunità. It-tisħiħ tal-ambjent 

f ’żoni ta' akkomodazzjoni soċjali hija mħeġġa bħala mezz biex 

titrawwem il-parteċipazzjoni fil-komunità. 

Titjib tal-Infrastruttura 

Għadd ta’ obbjettivi relatati mal-infrastruttura tat-trasport 

fil-Kottonera kienu identifikati permezz ta’ Pjan Reġjonali ta’ 

Mobbiltà Urbana Sostenibbli (SUMP) imfassal għar-reġjun  

tax-Xlokk. Dan jinkludi l-erba’ lokalitajiet tal-Kottonera.

Ritratt 20 
Birgu

L-għanijiet huma li:

i.	 Iħeġġu l-bidliet lejn modi ta’ trasport aktar favur l-ambjent 

li jiżguraw li l-infrastruttura ta’ appoġġ tkun stabbilita 

b’mod konformi u li t-tfal tal-iskola u l-anzjani huma 

moqdija tajjeb;

ii.	 Titjieb il-ħidma tal-lokalitajiet permezz ta’ ġestjoni aħjar 

tas-servizzi bħall-ġbir tal-iskart u l-kunsinna ta’ oġġetti; u 

iii.	 Tiffaċilita l-użu kemm tat-trasport pubbliku fuq l-art kif  

ukoll dak marittimu permezz tal-provediment ta’ aktar 

faċilitajiet bħal ʻPark and Ride’ u servizz ta’ trasport fuq 

talba u skedi koordinati għall-wasla u t-tluq skont il-

bżonnijiet tar-residenti.

L-iskemi ta’ hawn fuq għandhom iqisu l-kuntest usa' tal-Kottonera u għalhekk għandhom ikunu estiżi wkoll 

lejn il-lokalitajiet li jmissu magħhom sabiex jgħinu fl-effettività tagħhom. Evalwazzjoni preliminari identifikat 

għadd ta’ siti li għandhom ikunu studjati aktar biex jiġi evalwat l-użu potenzjali tagħhom bħala  

parkeġġi għall-karozzi.

Fig. 9  
Postijiet b’potenzjal għal aktar parkeġġ fil-Fortini (fuq), Santa Margerita (ċentru) u Triq il-Kunċizzjoni (il-qiegħ)

Fortini

Santa Margerita

Triq il-Kunċizzjoni

Rakkomandazzjonijiet infrastrutturali oħra jinkludu t-titjib  
fit-toroq biex:

1.	 Ikun hemm dawl tajjeb u xieraq u street furniture;

2.	 Isir pavimentar mill-ġdid ta’ żoni li għandhom ikunu pedonali;

3.	 Jiġu rranġati l-bankini;

4.	 Isir kisi mill-ġdid tat-toroq;

5.	 Jitħallew biss wajers ta’ użu. 

Il-manutenzjoni  
tal-operat

Il-manteniment kuljum ta’ żoni pubbliċi bħal toroq, bankini 

u spazji miftuħa hija meħtieġa biex tiżgura li dawn iż-

żoni komuni jinżammu fi stat tajjeb. Is-servizz ta’ ħwienet 

kummerċjali f'żoni pubbliċi, inklużi l-ġestjoni tal-iskart u 

t-tindif  tal-ispazji pubbliċi fil-beraħ, jeħtieġ li jwettaq b’mod 

effettiv bla ma jtellef  l-andament tal-ħajja ta’ kuljum. 

L-użu sħiħ tal-potenzjal  
marittimu 

Il-Kottonera għandha vantaġġ qawwi fil-qasam marittimu li 

ftit li xejn huwa utilizzati. L-aspetti marittimi li jikkaratterizzaw 

il-kosta u l-kuntest usa’ tal-Port il-Kbir jeħtieġ li jkunu ġestiti 

u li jitwettaq b'mod integrat li jiżguraw l-kapitalizzazzjoni ta' 

dawn l-assi. Dan jeħtieġ ġestjoni operattiva tal-ħwienet tal-ikel 

u l-attivitajiet tagħhom fuq il-Waterfront, u ż-żamma ta’ żoni 

għar-rikreazzjoni informali u attivitajiet ta’ tbaħħir. Il-proġetti 

rakkomandati jinkludu:

Bini mill-ġdid ta’ Triq Sally Port, “It-Toqba” fil-Birgu  

saż-żona tax-Xewkija fil-Kalkara, inkluż ir-rikostruzzjoni  

tal-Club Regatta u l-ħolqien ta’ ġnien magħruf  bħala  

‘Sensory Garden’;

Aċċess pubbliku kontinwu mal-kosta mill-Kalkara sal-Isla; u

Titjib tal-faċilitajiet tal-Bajja ta’ Rinella u l-ġestjoni taż-żona 

tal-Wied ta’ Rinella.



Obbjettiv 3  
Żieda fl-Attrattività Kummerċjali

Implimentaturi:
 
•	 Kunsilli Lokali  

•	 Business First  

•	 Malta Enterprise

•	 Awtorità tat-Turiżmu ta’ Malta 

L-attrazzjoni urbana bħala 
għodda biex jinħolqu  
opportuntajiet ta’ negozju 

Għadd ta’ siti ewlenin matul il-kosta tal-baħar kif  identifikati 

fil-Cottonera Waterfront Development Brief  għadhom mhux 

żviluppati. Dawn huma siti kbar f ’postijiet ewlenin, li f ’xi 

każijiet jinsabu fi stat serju ta’ nuqqas ta’ manutenzzjoni  u li 

jipprevjenu l-potenzjal sħiħ tal-Waterfront minkejja li wħud 

għandhom valur storiku. Qed ikun propost li l-ostakli għar-

riabilitazzjoni ttieħed azzjoni dwarhom mill-aktar fis possibbli 

biex titkompla il-mewġa ta’ riġenerazzjoni taż-żona.

Opportunitajiet ta’ negozju li jirriżultaw minn assi ta’ 

patrimonju kulturali fiż-Żoni ta’ Konservazzjoni għandhom 

jkunu identifikati bħala rikonoxximent tal-valur intrinsiku 

inkorporat fi proprjetajiet bħal dawn. F’dan ir-rigward, il-

prodott turistiku taż-żona jista’ jimmira lejn is-swieq domestiċi 

u barranin għal

i.	 Stabbilimenti tal-ikel;

ii.	 Akkomodazzjoni; 

iii.	 Attrazzjonijiet turistiċi.

Huwa rrakkomandat li jsir eżerċizzju li jirriklama l-Kottonera 

bħala destinazzjoni b’wirt kulturali mżewwaq, bi tradizzjonijiet 

lokali, festi u avvenimenti oħra. 

Baċir ġo Bormla

Promozzjoni ta’ snajja' u arti lokali 

Fil-preżent jeżistu assi pubbliċi mhux utilizzati, bħal spazji fis-swar tal-Kottonera Lines, li għandhom jintużaw aħjar. Il-faċilitajiet 

għandhom ikunu pprovduti. Jista’ jsir użu minn spazji storiċi restawrati, biex jinħolqu opportunitajiet ta’ impjiegi fil-Kottonera. 

Pereżempju, attivitajiet kompatibbli jistgħu jinkludu snajja' tradizzjonali direttament marbuta mal-Kottonera u attwalment 

ipprattikati min-nies tal-lokal.

Promozzjoni tal-Kummerċ

Huwa meħtieġ approċċ koordinat aktar b'saħħtu għall-attivitajiet tan-negozju fi ħdan iż-żona bil-għan li titjieb il-kwalità tal-

faċilitajiet. Ċerti oqsma tal-Kottonera għandhom potenzjal li jtejbu l-provvista tan-negozju fiż-żona billi jimmobilizzaw l-ekonomiji. 

F’dan ir-rigward, aktar kollaborazzjoni bejn sidien tan-negozji għall-formazzjoni ta’ Komunitajiet Kummerċjali, u komunikazzjoni  

mal-Kunsilli Lokali u organizzazzjonijiet komunitarji tista' tiżgura approċċ aktar koordinat u mmirat fejn jinkisbu benefiċċji  

reċiproċi, li jikkontribwixxu għal komunità aktar b’saħħitha fiż-żona. 

Potenzjal ta’ opportunitajiet ġodda. 

L-opportunitajiet kummerċjali jirriżultaw minn diversi siti bil-potenzjal li jattiraw investiment fuq skala kbira f ’konformità mal-miżuri 

tal-Ambjent Urban. Eżempju Smart City hija identifikata bħala ċentru tal-kummerċ fi ħdan il-Kottonera li għandha l-potenzjal li 

tassumi r-rwol ta’ ċentru ekonomiku. Huwa sit ta’ opportunità fil-Kottonera. L-iskala u l-lokalità għandhom ikunu sfruttati sabiex 

jipprovdu faċilitajiet ta’ uffiċini ta’ livell għoli li jistgħu jiġġeneraw effett multiplikatur fuq il-Kottonera billi’.

•	 Joħolqu lok għall-appoġġ u s-sejba ta’ attività kummerċjali; 

•	 Jattiraw familji żgħażagħ lejn iż-żona sabiex jieħdu akkomodazzjoni vakanti fil-proċess; 

•	 Jipprovdu opportunitajiet ta’ xogħol fil-viċin ta’ żoni residenzjali;

•	 Titjib tal-infrastruttura strateġika u l-aċċessibilità għaż-żona. 

Għandhom ikunu pprovduti inċentivi u miżuri oħra ta’ sostenn 

sabiex iż-żona tista' tibbenefika mit-tkabbir ekonomiku qawwi li 

bħalissa qed tgawdi l-bqija ta’ Malta

Strateġija għall-Kottonera

L-implimentazzjoni b’suċċess tal-azzjonijiet identifikati jeħtieġu 

sforz ikkoordinat fost il-partijiet interessati, kemm statali u 

mhuwiex, sabiex jinkisbu l-għanijiet ġenerali relatati mal-

Kapital Soċjali, l-Ambjent Urban u l-Attrattività Kummerċjali. 

Sabiex ikun żgurat is-suċċess tal-istrateġija huwa rrakkomandat 

li titwaqqaf  entità - Fondazzjoni Kottonera, bil-għan speċifiku 

tal-implimentazzjoni, il-monitoraġġ u r-reviżjoni ta’ din 

l-istrateġija. Dan ser iservi bħala one-stop-shop li se jassumi 

l-identità tal-istrateġija u jaġixxi bħala ċentru biex jippjana, 

imexxi, jorganizza u imexxi l-fażijiet tal-implimentazzjoni kollha 

tal-istrateġija.

Ritratt 22 
Forti Sant'Anġlu

Pjan ta’ Implimentazzjoni

I.	 Tinkoraġġixxi approċċ inklussiv immexxi  

mill-komunità għall-implimentazzjoni  

tal-viżjoni tal-istrateġija lejn l-iżvilupp  

sostenibbli tal-Kottonera;

II.	 Tippromwovi t-tiġdid soċjali billi  

tikkapitalizza fuq l-assi tal-patrimonju  

kulturali tal-Kottonera; 

III.	 Tipproponi miżuri li jfittxu li jtejbu l-kapital soċjali  

tal-komunità li tgħix fil-Kottonera;

IV.	 Tikkoordina l-organizzazzjoni ta’ attivitajiet kulturali li 

jtejbu l-karattru distintiv tal-Kottonera;

V.	 Ikollha rwol attiv fil-branding tal-Kottonera bħala  

ċentru kulturali;

VI.	 Tiffaċilita l-kollaborazzjoni bejn in-negozji  

bil-għan li jrendi lill-Kottonera post tax-xogħol ħaj  

u attraenti;

VII.	 Iżżomm kollegament mal-Ministeri rilevanti, 

l-awtoritajiet u l-aġenziji tal-gvern,  

Kumitat Reġjun Xlokk, il-Kunsilli Lokali,  

l-NGOs u l-komunità tal-Kottonera;

VIII.	 Tikkoordina u tiżgura implimentazzjoni effettiva 

tal-miżura, kollha f'konformità ma’ miri raġonevoli u 

f ’waqthom;

IX.	 Monitoraġġ u reviżjoni tal-implimentazzjoni ta’ kull 

miżura kif  ukoll teħid ta’ azzjoni korrettiva kif  u meta 

jkun meħtieġ;

X.	 Tistabbilixxi strateġija simplifikata ta’ one-stop-shop 

għall-kollegament mal-Ministeri;

XI.	 Tfassal pjan tal-baġit li jkopri l-inizjattivi kollha  

tal-istrateġija u tassigura li l-fondi huma disponibbli;

XII.	 Tidentifika u tisfrutta kull sors possibbli ta’ finanzjament 

(inkluż il-finanzjament tal-UE) għall-proġetti kollha; 

XIII.	 Ikun valutat il-pjan kontinwu u l-iżvilupp tal-politika 

biex tiżgura li dawn iqisu u jikkonsolidaw il-bżonn  

tal-istrateġija;

Speċifikament l-entità se

Fondazzjoni Kottonera għandha tinkorpora l-Kumitat eżistenti 

għar-Riabilitazzjoni tal-Kottonera f ’kapaċità konsultattiva 

u l-Uffiċċju tal-Proġetti għar-Riabilitazzjoni bħala l-fergħa 

ta’ implimentazzjoni tagħha. Din ir-razzjonalizzazzjoni tal-

entitajiet hija l-ewwel pass lejn sforz koordinat biex tinkiseb 

koordinazzjoni sinifikanti b’mod effiċjenti biex ir-riżorsi ma 

jinħlewx. Il-Fondazzjoni Kottonera se tisħaq sabiex tasal għal 

riġenerazzjoni soċjali, kulturali u b’dimensjoni ekonomika, 

minflok issegwi biss kunċett ta’ riabilitazzjoni. Biex ikun 

assigurat is-suċċess tal-istrategija. Huwa neċċessarju li jkun 

hemm element b’saħħtu ta’ kollaborazzjoni u kooperazzjoni 

mal-Kumitat Regjun Xlokk fl-ambitu tar-riforma tal-Kunsilli 

Lokali, u mal-erba’ Kunsilli Lokali, entitajiet oħrajn u NGOs 

fil-Kottonera.

Qed ikun issuġġerit ukoll li l-Fondazzjoni Kottonera tkompli 

fuq il-ħidma mwettqa lejn l-abbozzar ta’ din l-istrateġija billi 

jsir kollegament ma’ partijiet interessati ewlenin. Huwa propost 

li fid-dawl tal-ambitu wiesa’ assoċjat mar-riġenerazzjoni tal-

Kottonera, il-partijiet interessati għandhom jinkludu fosthom 

Segretarjati Parlamentari rappreżentattivi u aġenziji mill-

•	 Uffiċċju tal-Prim Ministru; 

•	 Ministeru għall-Ekonomija, Investiment u Negozji Żgħar; 

•	 Ministeru għall-Edukazzjoni u l-Impjiegi; 

•	 Ministeru għall-Ambjent, l-Iżvilupp Sostenibbli u t-Tibdil fil-Klima;  

•	 Ministeru għall-Affarijiet Ewropej u l-Ugwaljanza; 

•	 Ministeru għall-Familja, id-Drittijiet tat-Tfal u s-Solidarjetà Soċjali; 

•	 Ministeru tal-Finanzi; 

•	 Ministeru għall-Affarijiet Interni u s-Sigurtà Nazzjonali;

•	 Ministeru għall-Ġustizzja, il-Kultura u l-Gvern Lokali;

•	 Ministeru għat-Turiżmu;  

•	 Ministeru għat-Trasport, l-Infrastruttura u l-Proġetti Kapitali.

Ritratt 23 
Birgu

Fondazzjoni Kottonera għandha tissorvelja 
l-implimentazzjoni tal-proġetti li ġejjin:

Proġetti li għandhom ikunu implimentati 
fuq medda qasira ta’ żmien

Bormla

Kalkara

Isla

Birgu

L-iżvilupp ta’ Santa Margerita biex tinkorpora diversi ġonna, 

żona ta’ logħob, kjosk u ċentru kulturali;

It-titjib tal-promenade Kalkara Waterfront minn Triq Marina 

għax-Xewkija, inkluż Misraħ l-Arċisqof  Gonzi.

Ir-restawr tas-sur ta’ San Mikiel inkluż ir-restawr tat-Torri tal-

Arloġġ, it-titjib ta’ Pjazzetta Ġorġ Mitrovich u xogħol ieħor fi 

Ġnien Gardjola u l-Isla Waterfront; u 

Ir-rikostruzzjoni ta’ Triq Sally Port (it-Toqba tal-Birgu), inkluża 

r-rikostruzzjoni tal-Klabb Regatta, l-iżvilupp tas-Sensory 

Garden u l-implimentazzjoni ta' miżuri li jirrispettaw  

iż-żoni pedonali;

Fig. 10 
Iż-żoni fejn se jkunu implimentati l-proġetti msemmija

Ritratt 24 
Il-Knisja ta’ San Lawrenz fil-Birgu

Il-finanzjament tal-UE għandu jkun immirat 

speċifikament għall-Kottonera ibbażat fuq 

il-karatteristiċi, l-isfidi u l-opportunitajiet fil-

lokalitajiet. Fid-dawl ta’ dan, il-Kottonera kienet 

identifikata mill-Gvern bħala qasam li jirrikjedi 

strateġija ta’ riġenerazzjoni bbażata fuq proċess ta’ 

tiġdid soċjoekonomiku qawwi.

Dan it-tiġdid jeħtieġ li jkun appoġġjat minn miżuri 

biex tissaħħaħ il-kompetittività u jitrawwem 

ambjent li jwassal għat-tkabbir ekonomiku 

u l-ħolqien tal-impjiegi, filwaqt li jipprovdi 

l-opportunitajiet edukattivi u ta’ taħriġ meħtieġa. 

Barra minn hekk, dawn l-interventi huma 

maħsuba biex jagħtu spinta lill-kompetittivita’ 

tal-Gżejjer Maltin permezz ta’ investiment fl-

ambjent partikolarment fl-isfera tal-wirt kulturali. 

L-istrateġija għall-Kottonera spjegat għadd ta’ 

miżuri li jfittxu li jtejbu l-kapital soċjali, itejbu 

l-ambjent urban u jżidu l-attrattività tan-negozju.

Miżuri ta’ finanzjament

Ritratt 25 
Dockyard Creek

Għall-implimentazzjoni b’suċċess tal-għanijiet stabbiliti mill-

Gvern, li ‟tfittex li ttejjeb l-istandards ambjentali u soċjali fiż-

żona tal-port ta’ ġewwa, kemm b'obbjettivi ta' riġenerazzjoni 

kemm għal żmien qasir kif  ukoll fit-tul,ˮ huma meħtieġa 

żewġ passi essenzjali. Il-mixja lejn ekwità interġenerazzjonali 

li tenfasizza li l-kunċett ta’ żvilupp sostenibbli se tipprovdi 

lill-Kottonera b'wirt u se taħdem biex fit-tul il-komunitajiet tal-

lokalitajiet iħossuhom parti sħiħa mill-post.

L-ewwel nett, it-tmexxija operattiva tal-miżuri rakkomandati 

teħtieġ il-ħolqien ta’ entità inkarigata mill-koordinazzjoni 

tal-Ministeri li huma inkarigati li jimplimentaw u jmexxu 'l 

quddiem il-miżuri deskritti hawn fuq. Il-miżuri huma r-riżultat 

dirett tas-snap-shot meħud tal-Kottonera matul il-fażi tal-

abbozzar ta’ din l-istrateġija. Għalhekk, din l-entità għandha 

wkoll ir-rwol li tissorvelja l-progress tal-azzjoni u tirrevedi 

l-istrateġija fid-dawl ta’ ċirkostanzi ġodda li jistgħu jinqalgħu 

maż-żmien.

It-tieni: ir-rwol tal-Kunsilli Lokali huwa wkoll kruċjali 

għas-suċċess tal-istrateġija u huwa rrakkomandat li jkunu 

rappreżentati fl-entità biex jiżguraw li l-approċċ minn isfel għal 

fuq li kkaratterizza l-abbozzar tal-istrateġija jinżamm ukoll fl-

implimentazzjoni tiegħu. Proġetti ta’ riġenerazzjoni jipprovdu 

opportunità għall-komunità biex tassumi sens ta’ dmir ċiviku 

lejn il-lokalità permezz tat-trawwim ta’ apprezzament, użu 

ħarsien tal-proġetti li jirriżultaw mill-istrateġija.

Konklużjoni








